
GOUVENE HOCHUL ANONSE 10 MILYON DOLA YO BAY POU PWOJE
EKSPANSYON OTORITE SANT KAPITAL ALBANY AN

Sibvansyon an konplete envestisman 400 milyon dola Gouvéne a nan bidje ane
fiskal 2026 la nan Anba Lavil Albany, sa ki lanse Inisyativ Defann Potansyeél
Albany an

Gouvene Hochul te anonse jodi a yon sibvansyon 10 milyon dola pou Otorite Sant
Konvansyon Albany (Albany Convention Center Authority, ACCA) pou sipote
ekspansyon Sant Kapital Albany (Albany Capital Center, ACC) la pou kontinye misyon li
pou | vin destinasyon prensipal pou evénman ak reyinyon nan Rejyon Kapital la. Depi li
te ouvri pot li an 2017, ACC a te oganize plis pase 1,100 evénman ki te atire plis pase
630,000 vizite nan kapital la, sa ki te jenere preske 100 milyon dola nan depans total
nouvo vizite yo e ki te ajoute plis pase 133,000 nwit chanm otél nan Rejyon Kapital la.
Sibvansyon sa a konplete envestisman 400 milyon dola Gouvene Hochul nan Bidjée Ane
Fiskal 2026 la pou lanse Inisyativ Defann Potansyeél Albany (Championing Albany’s
Potential, CAP) la, yon efo konplé, dirije pa Eta a, pou revitalize sant vil Albany an
patenarya ak moun ki gen entere lokal yo.

"Albany se pa sélman kapital Eta a — se yon kote rezidan yo ta dwe pwospere epi vizite
yo ta dwe santi yo byen akeyi yo", Gouvene Hochul te deklare. "Sant Kapital Albany
an a se yon destinasyon anblematik ki ranfose touris atravé evenman enteresan. Avek
envestisman sa a nan ekspansyon li an, plis rezidan ak vizité pral kapab fe eksperyans
sa Rejyon Kapital la gen pou | ofri — soti nan ekspozisyon rive nan konferans edikatif —
tout pandan y ap amelyore ekonomi lokal rejyon an."

Direkté Egzekitif Jeneral ak Komise Empire State Development lan, Hope Knight,
te deklare, "Envestisman Nouyok nan Sant Kapital Albany an se yon Iot egzanp
angajman Gouvéné Hochul pou revitalize kapital fye Eta nou an. Le nou agrandi
destinasyon premye klas sa a pou evénman ak konvansyon, nou pa selman ap bati sou
Inisyativ Defann Potansyel Albany transfomaté a, men tou n ap amelyore kapasite
Albany pou atire rasanbleman klas mondyal ki sipote biznis lokal yo, kreye djob, epi
jenere aktivite ekonomik dirab nan tout Rejyon Kapital la."

Direkté Egzekitif ak Direkté Egzekitif Jeneral Otorite Sant Konvansyon Albany an,
Monica Kurzejeski, te deklare "Nou rekonesan pou nou nan premye liy inisyativ CAP



Gouveéneé Hochul la nan sant vil Albany. Ekspansyon Sant Kapital Albany an pral akeyi
pi gwo evenman ak plis moun nan Albany — yon kafou istwa, inovasyon ak Kilti
ameriken. Nan yon moman kote kolaborasyon pwofon enpotan anpil, ACCA a apresye
patenarya a avek Biwo Gouvene a, Empire State Development, Egzekitif Konte Albany
a, Lejislati Konte Albany an ak 1ot ofisyél eli lokal yo."

Chef Egzekitif Konte Albany, Daniel P. McCoy, te deklare, "Sant Kapital Albany an
se yon poto mitan nan endistri evenman ak otelri kominote nou an, epi finansman sa a
pral ede debloke tout potansyél li pou atire pi gwo evénman, jenere nouvo opotinite
biznis, epi ranfose ekonomi lokal nou an. Sibvansyon sa a pral ranfose tou angajman
finansye konte a anve agrandisman Sant Konvansyon an, epi ede akselere vizyon
pataje nou an pou katye Anba Lavil la. Mwen ta renmen remesye Gouvene Hochul
paske li rekonét enpotans efo sa a epi pou devouman kontinyel li pou ranfose Konte
Albany."

Prezidan Lejislati Konte Albany a, Joanne Cunningham, te deklare, "Tout moun Ki
rete, ki travay, epi ki vizite Konte Albany genyen jodi a. Yon remésiman sense pou
Gouvene Hochul ak ekip li a paske yo te kwe nan kapital la epi yo te envesti nan li le yo
te ajoute pyés enpotan sa a nan patenarya ant Eta Nouyok, Konte Albany, ak Otorite
Sant Konvansyon an. Vag aktivite ekonomik ki soti nan ekspansyon sa a pral pote
plizye dizén milyon dola nan sant vil Albany ak nan tout Konte Albany. Nou kontan anpil
pou nou we ekspansyon an ap kontinye grasak envestisman adisyonel sa a ak sipo
Gouveneé nou an."

Senate Eta Patricia Fahy, te deklare, "Sant Konvansyon Albany an se yon enstitisyon
kle ak poto mitan sant vil Albany. Agrandi Sant Konvansyon an Ié w ajoute espas, sa ap
ranfose kapasite li pou atire evénman, konferans ak plis ankd nan sant vil Albany.
Ansanm ak 400 milyon dola nou te garanti nan bidjé ane sa a, n ap fé envestisman
nesesé yo nan Kapital nou an ki pral bay rezilta alavni. Mwen vle remésye Gouvene
Hochul ak ekip li a paske yo rekonet enpotans pou nou rebay lavi nou ak revitalize Vil
nou an, epi mwen pa ka tann pou kontinye travay ansanm ave | pou asire ke finalman
se jou pa Albany an."

Manm Asanble John T. McDonald Ill, te deklare, "Mési Gouvéné Hochul pou anons
enteresan sa a pou sipote ekspansyon Sant Kapital Albany (ACC) an. Antanke manm
konsey administrasyon Otorite Sant Konvansyon Albany an, mwen fye pou m wé
envestisman 54 milyon dola sa a preske double gwose ACC a, sa ki ouvri chemen pou
plis evenman ak pi gwo siksé rejyonal pou Rejyon Kapital la. Kounye a nan wityém ane
operasyon li, ACC a akeyi jiska 100,000 vizité chak ane ki soti toupatou nan rejyon an
ak ot kote, sa ki jenere revni taks sou lavant enpotan ki sipote bidjé gouvenman lokal
yo epi benefisye kontribyab yo. Li jwe yon wol kle tou nan ranpli chanm otel yo ak nan
ranfose ekonomi lokal la. Ekspansyon sa a, ki gen ladan yon nouvo koneksyon ak State
Street nan sant vil Albany, aliyen ak envestisman jeneral Gouvéene a nan revitalize sant
vil la, pou benefisye Albany, Konte Albany, ak tout Rejyon Kapital la. Yon Kapital ki solid
bati yon Rejyon Kapital ki pi solid, epi ekspansyon sa a fé nou avanse nan direksyon sa
a."



Manm asanble Gabriella A. Romero te deklare, "Mwen kontan anpil pou m we
envestisman 10 milyon dola sa a nan Sant Konvansyon Albany a pou elaji kapasite li
epi ranfose pozisyon Albany kom yon destinasyon evénman premye klas. Mwen felisite
Gouvéné Hochul pou envestisman 400 milyon dola a atrave inisyativ Defann Potansyeél
Albany (CAP) an ki te enkli nan bidje ane sa a, yon angajman vital pou revitalize sant vil
nou an, amelyore touris, epi ankouraje kwasans ekonomik dirab nan kominote nou an."

Majistra Albany an, Kathy Sheehan te deklare, "Ekspansyon Sant Kapital Albany an
pral ede Kapital Nouyok la atire plis evenman klas mondyal, mennen plis moun nan vil
istorik nou an, epi amelyore pwofil korido vibran Sant Vil Albany nou an plis toujou. Mési
Gouvene Hochul pou finansman enpotan sa a pou ede rann ekspansyon sa a posib, epi
mesi a lidéchip Otorite Sant Konvansyon Albany a pou vizyon yo genyen pou dirije
amelyorasyon enpotan sa a nan Sant Kapital Albany an. Mwen pa ka tann pou m we
kijan pwojé sa a, ansanm ak envestisman 400 milyon dola Gouvene Hochul la nan sant
vil Albany, ap ede katalize plis envestisman toujou epi fé nouvo katye nou an ak tout vil
nou an vin pi solid toujou."

Prezidan ak Direkte Egzekitif Jeneral Discover Albany, Jill Delaney, te deklare,
"Ekspansyon Sant Kapital Albany an pote espas reyinyon ak evenman ki nesesé anpil
nan rejyon nou an, sa ki pémet nou devlope evenman aktyel yo, epi satisfe bezwen pi
gwo gwoup ki te espere pote evenman yo nan Konte Albany. Nou kontan anpil deske
Gouvene a te sipote pwoje sa a."

Pwoje a, ki sitiye nan 126 State Street, agrandi espas reyinyon ACC a epi ajoute
ekipman ki pral pozisyone sant lan pou pi byen sévi demand k ap grandi nan endistri
evénman yo. Ekspansyon sa a pral ajoute senk nouvo sal reyinyon, yon gwo sal
polivalan, yon gwo sal bal ak yon zon pre-resepsyon nan premye etaj la, epi yon lakou
371.5 mét kare (4,000 pye kare) pou evenman deyo nan State Street la. Sa ap ogmante
espas lokasyon ACC a rive nan 7,803 met kare (84,000 pye kare), sa ap fé | pi konpetitif
epi | ap pote plis evenman klas mondyal ki sévi kom yon ankraj ekonomik pou renesans
Albany k ap kontinye a.

Pwoje 54.9 milyon dola a apiye sou envestisman Leta te fé anvan nan Sant Kapital
Albany ak ozalantou li ki kreye djob ak aktivite ekonomik nan Sant Vil Albany ak atrave
Eta Nouyok. Biwo Rejyonal ESD a ak Konsey Rejyonal la te rekomande pwojé a pou
finansman.

Kom yon pati nan Bidjé Gouvéené Hochul la pou Ane Fiskal 2026 la, Eta a ap envesti
400 milyon dola nan sant vil Albany pou lanse Inisyativ Defann Potansyél Albany (CAP)
an, yon efo kolaboratif, dirije pa Eta a, pou revitalize sant vil Albany a. Sa gen ladan |
200 milyon dola nan finansman pou planifye epi aplike pwoje ki pral revitalize korido
komeésyal yo, ranfose ti biznis yo, ankouraje kwasans lojman, epi revitalize byen
imobilye ak espas ouve ki pa itilize ase. Inisyativ CAP la gen ladan | tou jiska 150 milyon
dola pou transfome eksperyans kiltirel nan Anba Lavil Albany ak ozalantou tankou Mize



Eta a, jiska 40 milyon dola pou avanse plan pou rekonekte kominote ki divize pa
Otowout Entes-Eta Interstate 787 la ak 1.5 milyon dola pou amelyorasyon sekirite piblik.

